
 FROM THE CHAIRLADY
 Groete alle Oud-Larries
 Soos belowe, stuur ons vanjaar twee nuusbriewe aan Oud-Larries met
 e-posse op ons databasis.
 Please take note of all the reunions taking place this year. The
 organizers will be extremely pleased to hear from you and we will be
 very happy to see you.
 As usual, we are proud of the matric results, as well as the fabulous
 win at the 4M Athletics Meeting. Congratulations to everybody
 involved!
 Lees gerus die lekker nuusbrokkies oor ons oudleerders en stuur
 asseblilef julle nuus vir die volgende nuusbrief. Onthou asseblief om
 enige verandering van adres- of kontakbesonderhede aan die skool
 deur te gee. Stel ons in kennis indien u weet van ‘n lid wat ons ontval
 het.
 Neem ook kennis van die “MySchool”-projek en sluit aan waar
 moontlik. U bydrae kan `n groot verskil maak (sien berig elders in
 hierdie brief).
 Our annual Old Girls’ Tea will take place on Saturday, 14 September
 2013. Tickets are R70 per person. Venue: Learning Centre, La Rochelle
 GHS. Time: 09:30. To RSVP, please phone me at 021-8698004, or email
 the school at [email protected].
 Larriegroete
 Josephine Spies
 mailto:[email protected]

 UIT DIE SKOOLHOOF SE KANTOOR
 Ons begin die jaar 2013 op ‘n hoogtepunt en blom steeds voort!
 Op akademiese gebied het die Matriekklas van 2012 die vaandel
 van La Rochelle hoog gehou. Die volgende statistiek vertel die
 verhaal:
 100% slaagsyfer; 70,1% klasgemiddeld; 12 kandidate slaag met ‘n
 gemiddeld van 80% en hoër; 96 kandidate behaal meer as 60%
 gemiddeld en 85 kandidate slaag met graadvrystelling. Vier
 leerders behaal plekke op die Top 10-vakmerietelys (Giselle
 Botha, Rina de Villiers, Heather Kirkby en Joan van Dyk).
 Our Dux learner, Heather Kirkby, achieved an average of 89,7% with
 seven subject distinctions.
 Die A-kandidate vir 2012 is Heather Kirkby, Rina de Villiers, Carla
 Visagie, Di-Andi Fontini, Joan van Dyk, Giselle Botha, Adrea van Zitters,
 Lizanne Badenhorst, Megan Bell, Zoë Greeff, Kelley de Boelpaep,
 Benita Mouton, Chané le Roux, Paula Morkel, Suzaan du Toit, Megan
 Schnackenberg en Annieka Mostert.
 Ons is hierdie jaar die trotse wenners van die 4M-Atletiekbyeenkoms.
 Met dié oorwinning breek die Larries ‘n 8-jaar houvas van Bloemhof
 op die beker. Ons wen ook drie van die vier ouderdomsbekers (0/14:
 Stephanie Smit, 0/15: Angeline Smit, 0/19: Nicky Ras). Vanuit die 50
 items op die program, wen ons 55 medaljes, waarvan 19 goud is. Die
 Larries breek ook vier rekords, een deur Nicky Ras en drie deur
 Angeline Smit.
 In ons 153ste bestaansjaar kan ons met reg sê dat dit steeds ons
 strewe is om jong gebalanseerde dames die wêreld in te stuur wat
 uiteindelik hul plek kan vol staan in die gemeenskap, binne hul
 gesinskonteks en in die werksplek. Ons streef steeds na uitnemendheid
 en wil die beste produk na tersiêre inrigtings stuur.
 Te midde van alledaagse akademiese, sport en kultuurbedrywighede
 het ons alreeds ‘n kaleidoskoop van ervarings die afgelope ag
 maande beleef. The Grade 8 Orientation Camp took place at the
 Mizpah Youth Camp, situated next to the Kogelberg Biosphere
 Reserve, where they participated enthusiastically in their new Larrie
 culture. Die Franse leerders onderneem ‘n toer na Frankryk, waar hulle
 onder andere, ‘n besoek bring aan die Koninklike Paleis in Monaco en
 deur Prinses Charlene te woord gestaan word.

 Janet Clift (Gr. 11) obtained a place in the Top 50 of the De Beers
 English Olympiad, entitling her to free tuition for her first year at
 Rhode’s University. Cassandra da Cruz (Gr. 11) and Raphaela Böhmer
 (Gr. 12) achieved gold in the Bio-Science Olympiad. The Larries came
 3rd out of 50 schools in the CALTEX/South African Institute of
 International Affairs Quiz.
 Die visuele kuns van vyf leerders, Danielle Boon, Ydah Bester, Christy
 Nell, Anke Theron & Nicolle Janse van Rensburg, word by die
 Stellenbosch Kunswedstryd gekies om by die Oude Libertas
 Kunsgalery uitgestal te word. Engela de Villiers en Liezel van der
 Merwe behaal onderskeidelik die 2de en 3de plekke in die VLV-
 Toptienerkok-kompetisie.
 Jade Williams (gr. 11) is een van die Hennie Joubert Meriete-
 pryswenners vir uitstaande prestasies in praktiese en teoretiese
 Musiekeksamens. Anlezia Venter (Gr. 12) has been awarded a full
 scholarship to study at the New York Film Academy. Cara Paulse, a
 Gr. 8 violin student, was chosen for a South African Youth Orchestra
 workshop and she will do a solo performance with the Symphony
 Orchestra at the Hugo Lambrechts Concerto Festival. Die skoolkoor
 behaal die 3de plek vir Minder Ervare Kore by die ATKV-Applous
 Koorkompetisie, wat in die Sand du Plessis Teater in Bloemfontein
 plaasgevind het. Z’Mari van Niekerk en Anja Barnard dring deur na
 die finale rondte van die KYKNET Nasionale Toneelkompetisie. Drie
 leerders, Mecia Hugo, Jana Lombard en Willow-Ruby van der Berg,
 dring deur na die semi-finale rondte van die ATKV-
 Redenaarskompetisie. Chloë Brown (Gr. 9) was chosen as the
 youngest Ballet dancer to dance in the Company Northern Dance
 Project and to perform at the National Arts Festival.
 Mariechen van Zyl (SA-kampioen in Vlak 9-Ope), Christy Nell en
 Andrea du Plessis neem aan die Suid-Afrikaanse Gimnastiek-
 kampioenskappe deel, waar hulle onder andere met 2 goud, 1 silwer
 en 3 brons medaljes wegstap, terwyl Monique en Eugenie (algehele
 Zone VI-kampioen) Lambrecht ook uitstekend presteer by die Zone VI-
 Gimnastiekkampioenskappe. Wilmien du Preez, Helen van Rhyn and
 Thea Roodman have been selected for the South African u/19 Ladies
 National Underwater Hockey Team that will participate in the 2013
 Open Youth Underwater Hockey World Tournament to be held in
 Eger-Hungary. Kim Ayford is vir die Suid-Afrikaanse Jukskei A-span
 gekies. Simone Gatt (Gr. 9) participated in the FEI World Cup
 Equestrian for Show-Jumping. Teagan Maher was selected to

Page 4
                        

4
 participate at the South African Modern Pentathlon and Open
 Championships.
 Angeline Smit (SA-rekord, goud en brons), Narieke van der Walt,
 Manilinde Maritz en Danielle Vraagom (brons) skitter by die Suid
 Afrikaanse Atletiekkampioenskappe, terwyl Manilinde en Angeline
 goud behaal by die Suid-Afrikaanse Mini-Olimpiese Spele in Pretoria.
 Bernitia Hess participated in the Senior and Youth National Swimming
 Championships where she was placed in the Top 16 swimmers in
 South Africa and was included in the South African Senior National
 Squad.
 Strukturele veranderinge is die beginfase van die Multifunksionele
 kompleks wat ons ontwikkel. Die tuin in die binneplein by die
 Musiekdepartement is opgradeer en die Wes-Kaap
 Onderwysdepartement het die skool binne geverf. Van ons ouers
 neem inisiatief en rig storte op in die kleedkamers wat naby die
 netbalbane is.
 Dit bly ‘n voorreg om inligting met belangstellende oudleerlinge te
 deel. Wees verseker dat ons u ondersteuning en voorbidding
 waardeer.
 We invite all past pupils to contribute towards our Multifunctional
 Complex to be built this year (see plans on the website). All
 contributions will be acknowledged in the foyer of the Complex.
 Contact me for more details.
 Amanda Lochner
 NUUS VAN EN OOR OUD-LEERLINGE / NEWS FROM AND ABOUT OLD GIRLS
 Marie Meiring [De Villiers 1941] het onlangs haar negentigste
 verjaarsdag gevier. Haar seun het vir ons ‘n handgeskrewe stuk
 gestuur wat sy twee jaar gelede oor haar lewe geskryf het. Die
 gedeelte oor haar skoolloopbaan is baie interessant en is iets wat ons
 in die museum moet bewaar. Ons het in Eendrag, ‘n mooi ou
 plaashuis, skool gegaan. Ons het op leie met griffies geskrywe en
 moes altyd water en ‘n lappie hê om die leie weer skoon te maak. Ai,
 daardie griffies se geslyp elke keer! Na std. 2 is ons “grootskool’ toe.
 Ons het altyd twee sessies skool gegaan. Soggens van halfag tot
 halftwaalf. Dan weer van halftwee tot halfvier. Ons het “navy”
 rompe in die somer met wit hemde gedra. In die winter was dit
 geplooide jurke, “jims”. Ai, daardie klomp plooie. Soms sommer

 onder die matras gepars! In std. 7 is hulle hoёrskool toe. Die klasse
 was in dieselfde gebou, net aan die anderkant. In std.6 kon hulle vir
 hulleself ‘n rok maak. Juf. Baardman het gesê ons moenie die hals te
 laag maak nie, want ons” longe” sal uithang! Sy vertel ook dat die
 Huishoudkundeklasse in Eendrag was en dat hulle vir die eksamen al
 die resepte uit die kop moes ken. Dennis Meiring van Gimnasium het
 haar vir hulle matriekafskeid genooi en sewe jaar later is hulle getroud.
 Die matriekeksamen is in die kerksaal van die kerk [vandag die
 Toringkerk] geskryf.
 Marina van Lill [Grobbelaar] se vader is onlangs oorlede. Hy was die
 bekende skrywer van kinder- en volksverhale.
 Annaleen Wiese [1963] het na ‘n afwesigheid van nege jaar in Suid-
 Afrika kom kuier. Sy woon in Engeland en is as geordende predikant
 by evangelisasie betrokke. Sy het al in verskeie Europese lande en
 Amerika geestelike werk verrig. Sy is na ‘n kongres in Spanje genooi
 en beplan om vanjaar Rusland en Malawi te besoek.
 Riana de Villiers [Murray] hoofdogter van 1963, se man is onlangs
 oorlede. Sy woon op Hermanus en het ‘n seun en twee dogters.
 Jeanne Dorfling [Van der Merwe] wat ook in 1963 in Matriek was, was
 op skool ‘n kranige atleet en kaptein van die atletiekspan. Sy woon
 tans op Jeffreysbaai.
 Marinda Venter [Vermeulen] en haar suster, Marianna [1977], het die
 oud-leerling-byeenkoms van 2012 bygewoon. Marinda het twee
 volwasse seuns. Marianna is aan die Universiteit van Stellenbosch
 verbonde.
 Lizette Murray [Vlotman, hoofdogter 1970] se skryfwerk het
 spesiale aandag op die Stellenbosse Woordfees geniet.
 Sua du Plessis het ‘n tweegesprek met haar gevoer oor
 haar boek, ‘n Handvol Hoop, wat geїnspireer is deur die
 dood van haar middelste seun in ‘n haaiaanval.
 Liesbeth Kretschmer [Malan 1974] het vanjaar ‘n jarelange droom
 verwesenlik. Sy het te perd saam met ‘n Kanadese rolprentspan oor
 die Andesgebergte in Patagoniё gereis om ‘n
 dokumentêr te verfilm. Hulle het eers van Buenos
 Aires sewentien uur per bus, toe met ‘n viertrek-
 voertuig en die laaste stuk te perd na Estancia
 Ranquilco gereis. Sy vertel van die lang ure in die
 saal. Die ongelooflike koue. Die gevaarlike terrein.
 Die bitter moeilike roete oor sneeubedekte berge, deur valleie en

 riviere. Die eindelose landskappe wat jou asem wegslaan is so mooi.
 Dit was soveel ‘n reis na binne as ‘n reis na buite, asook die reis van ‘n
 leeftyd. Sy het die grootste respek vir haar perd, ‘n Palomino,
 ontwikkel en moes vertrou dat hy haar veilig oor die steiltes sou lei.
 Nou beplan sy weer ‘n rit in Mongoliё.
 Annelie Koegelenberg [Burger 1977] is die saakgelastigde van die
 Toringkerk hier in die Paarl. Sy het drie seuns wat almal aan Hoёrskool
 Gimnasium gematrikuleer het.
 Isobel Hanekom [Van Eeden, hoofdogter 1983] se dogter, Mari, is
 vanjaar hoofdogter van die skool. Voorwaar iets om op trots te wees.
 I am Woman Leap of Faith is a South African television
 series. It features the lives and Leaps of Faith of 52
 remarkable women showing how they stepped into
 brand new territory bravely when faced with life’s
 greatest challenges and opportunities. Each episode
 journeys through the turning points and moments of change in their
 lives and explores where they turn to for sustenance when the odds
 are down. It is co-produced by award winning filmmaker, Miki
 Redelinghuys [1987] from Plexus Films. It was commissioned by SABC
 Religion and was nominated for two SAFTAs in 2013.
 Dagmar Pagel [1988] leef haar kreatiwiteit uit in Marigold, ’n
 buurtwinkel in Kaapstad.
 Carin Van Schalkwyk [1989] het na skool Teologie
 aan die Universiteit van Stellenbosch studeer. Sy
 het haar doktorsgraad behaal en is predikant op
 Philippolis en Gariep. Dit beteken dat sy sommige
 Sondae tot vier eredienste moet behartig. Sy is
 onlangs op die Vrystaatse Sinode van die NG Kerk
 tot Skriba verkies, sowaar ‘n prestasie vir ‘n vrou. Sy
 is ook verbonde aan die Universiteit van die Vrystaat.
 Anel van Zyl [Dippenaar, 1992] is al ‘n aantal jare ‘n senior pediatriese
 onkoloog by die Tygerberg-Hospitaal. Sy het twee dogtertjies van wie
 die oudste vanjaar die eerste keer skool toe is.
 Elsa Joubert het verlede jaar in Oktober 90 geword. Haar seun, Nico
 Steytler, is by die geleentheid gevra om iets oor sy formidabele ma te
 skryf. Dit is ‘n yslike taak, want oor die jare het sy talle boeke geskryf
 en die toekennings en pryse het ingestroom. Hy noem haar ‘n
 sewentiger en voel dat in die binnekring van die Skrywersgilde, sy
 geborgenheid gevind het. Sy het ma en later ouma gebly en het

 soms by die kinders se swemgalas notas gemaak op enige denkbare
 papier. Sy beskou skryf as ‘n dagtaak en is bekend vir haar woorde:
 skryf is nie ‘n bevlieging nie. Ons beste wense vergesel haar.
 In ’n Matieland van verlede jaar, skryf Lizette Rabe [1974] dat daar
 net een boek is wat sy na ‘n eiland sal saamneem, en dit is Reisiger
 van Elsa Joubert: Sy was al die jare my ikoniese skrywer, en nie net
 omdat ons deur La Rochelle in die Paarl se gange en klaskamers, en
 seker biblioteek, begin het om op pelgrimstogte te vertrek nie. In my
 vyf jaar in daardie unieke skool met die naam “die klein rotsie”, aan
 die voet van die Paarl se magtige granietrots, was ek hiperbewus
 daarvan dat sy ‘n klompie dekades voor my die wêreld daar begin
 ontdek het.
 Marie Hamman [Van Eyck 1953] was verlede jaar by die Darling
 Museum se lentevieringe die storieverteller. Sy het staaltjies vertel van
 haar ondervindinge as dramaonderwyseres, aktrise en skrywer. Dit
 was ‘n heerlike aand met baie stories oor La Rochelle.
 Ilse Trautman [1978] verwerf in 1981 die B.Sc-graad, Cum Laude, aan
 die Universiteit van Stellenbosch, met Plantkunde en Dierkunde as
 hoofvakke. Daarna volg Honneurs en die M.Sc-graad, beide Cum
 Laude, en in 1990, op die ouderdom van 30, ontvang sy haar PhD in
 Plantfisiologie. Sy begin haar loopbaan as senior navorser in
 tafeldruiwe by LNR Nietvoorbij, buite Stellenbosch. Daarna
 word sy Assistent-Direkteur: Plantbeskerming aan die Wes-
 Kaapse Departement van Landbou. Sy is tans Hoofdirekteur:
 Navorsing en Tegnologie Ontwikkelingsdienste en behartig
 die navorsingsportefeulje van die departement. Daar is ‘n span van
 320 navorsers en 7 navorsingsplase onder haar vleuels. Sy geniet dit
 om jongmense van landbou en loopbaanaangeleenthede in die
 landbou te leer.
 Sonja van Schalkwyk-Barrois het Asterix, die Galliёr, en sy makkers se
 avonture, wat reeds in 107 tale en dialekte vertaal is, nou in Afrikaans
 vertaal. Die Burger se resensent skryf dat hy gewonder het of die
 vertaling ook snaaks gaan wees. Nadat hy dit gelees het, moes hy
 erken dat hy lanklaas so lekker gegiggel het vir die spitsvondige
 woordspelings en naamkeuses. Sonja woon in Frankryk. Sy skryf soos
 volg: “Ek is ‘n oud-leerling van La Rochelle wat nou in Frankryk woon.
 Ek het twee dogtertjies, Emma (pas 13) en Camille (binnekort 12). Ek
 was van Sub A to Matriek in La Rochelle, en het nog heerlike
 herinneringe. Een van my klasmaats, Martelize, was ook later jare
 Frans onderwyseres daar. Na skool het ek Frans verder op

 Stellenbosch gestudeer, en toe na my M.A. Frankryk toe gekom om
 vergelykende letterkunde te kom studeer by die Sorbonne. Dis nou al
 donkiejare gelede. Deesdae is ek ‘n vertaler en maak kinders en ’n
 kat groot (wat ek probeer oorreed om Engels te leer – die kinders, nie
 die kat nie)”.
 Stephané van der Heever [Poole] and Maria Belmunt [Prokopio], who
 both matriculated in 1987, opened a lingerie shop in Paarl. Young
 and old will find something in this new shopping temptation in Frater
 Square. Bring your credit card or borrow your husband’s credit card!
 Stephané has also taken ownership of Pam’s at the Vineyard Spar
 complex.
 Ilse Oppelt, wat tans in die film, Klein Karoo, te sien is,
 het al in meeste van die toneelgenres haar
 verskyning gemaak. Ons het haar as Katrien in die
 sitkom, Fishy Fêshuns, ontmoet. Sy het ook in ‘n
 Schuster-fliek haar verskyning gemaak. Die teater bly
 egter haar eerste liefde en produksies soos Die
 Joseph en Mary Affair [mede-skrywer en
 konseptualiseerder], Angels Everywhere [mede-skrywer] , Suip, Doubt
 [Fleur du Cap- en Naled-benoeming vir Beste Ondersteunende
 Aktrise] en Die Proponentjie [Kanna en kykNEt Fiёsta-benoeming vir
 Beste Aktrise] is ‘n bewys van haar talente. Sy is tans besig om’n
 dramaskool in die Suid-Kaap op die been te bring. The Acting
 Factory / Die Toneelfabriek werk meestal onder die jeug en fokus op
 klassieke, dog praktiese teatertegnieke. Sy voel dat die teater oor
 meer as fame and entertainment gaan. Break a leg, Ilse!
 Dedri en Lindi Prinsloo [1993] het hulle seges op die tennisbaan
 voortgesit. Hulle het in die 35-plus-afdeling van die Wêreld-Individueel
 Kampioenskappe in Turkye met ander lande se bestes gaan kragte
 meet en as dubbelpaar in die finaal verloor. Hul ma, Eln [De Beer
 1961] speel ook nog kompeterende tennis.
 Rene van Rooyen [Spies, 2002] het ná ’n B.Com-graad in bemarking
 en’n AFDA-filmkursus in Londen, as vryskut-regisseur
 begin werk. Haar kortfilm, Nantes, is verlede jaar op
 kykNET Silwerskerm-rolprentfees in sy kategorie as
 wenner aangewys. Hierdie, volgens haar, romantiese
 spookstorie, is oor ses dae op Stellenbosch en in die
 Paarl geskiet. Die jong dame het nog baie planne of
 liewer stories wat verfilm kan word en met die oplewing
 in die Suid-Afrikaanse rolprentbedryf en ontwikkelingsfondse wat nou

 beskikbaar is, is daar geen rede waarom sy nie oor ‘n Oscar kan
 begin droom nie.
 Ons onthou almal vir Nicole Marais [2002] wat op die atletiekbaan in
 die langafstande stof in almal se oё geskop het. [Vir baie van haar
 teenstanders was dié afstande besonder lank!] In Junie gaan sy haar
 werk as Merchandise Planner for Total Sports [Foschini Group] eers
 opsy stoot om met Daniel Wiese in die huwelik te tree. Sy doen nog
 langafstand-wedlope en word deur Solomon geborg.
 Die Thom-susters, wat onderskeidelik in 2000, 2006
 en 2009 gematrikuleer het, het verlede jaar hul
 prestasies voortgesit. Matildie het haar
 doktorsgraad in Musikologie verwerf, Maryke ‘n
 M.Sc-graad en Elmientjie skryf nou ‘n B.Comm-
 graad agter haar naam. Haar prestasie van 83% in
 verlede jaar se finale eksamen, het haar ‘n goue medalje en ‘n
 stewige kontantprys van die Helpmekaar-studiefonds in die sak
 gebring. Matildie Thom-Wium gee klas aan die Universiteit van die
 Vrystaat, Maryke van der Walt studeer en doen navorsing in Amerika
 en Elmientjie studeer verder aan die Universiteit van Stellenbosch. Hul
 ma, Elmien, is nog steeds aan die skool se musiekdepartement
 verbonde.
 Franziska Myburgh received her PhD in Law at the University of
 Stellenbosch, where she is currently a senior lecturer.
 Hanlie Jonker [2008] het na skool haar kursus in
 modeontwerp by Elizabeth Galloway Academy for
 Fashion Design voltooi. Elke jaar moes hulle ‘n klerereeks
 voltooi en dit is dan by ‘n modeparade vertoon. In 2012
 het die modetydskrif, Elle, haar klerereeks aangevra en
 om haar portefeulje saam te stel, het sy haar Sot van
 2008, Anja Carosini, wat verlede jaar in Matriek was en
 reeds modelleerwerk gedoen het, gebruik. So het
 Milady en Sot se paaie toe weer gekruis! Hanlie beplan om in
 September na Londen te gaan om haar na-graadse kursus te voltooi.
 Sy wil graag ‘n stilis word.
 By vanjaar se Mej. La Rochelle-glansgeleentheid het Anja Carosini die
 kroon en serp aan Jessica Reynolds oorhandig. Anja van Boss Models
 se besige skedule neem haar regoor die wêreld en modelleerwerk en
 fotosessies vir tydskrifte is nou, skaars ‘n jaar nadat sy verlede jaar as
 wenner gekroon is, haar brood en botter. [Die uitdrukking pas dalk nie

 by haar glanslewe nie!] Onder haar leiding het die Mieta-projek
 verlede afgeskop en vanjaar het Mieta Soenies, wat die Snoepwinkel
 beman, ‘n dak oor haar kop.
 Melissa Hewitt [2009] studeer aan die Universiteit
 van Potchefstroom en doen ‘n onderwys
 [grondslag fase Gr. R - 3]-kursus. Sy is tans in haar
 derde jaar. Sy is steeds baie bedrywig op die
 atletiekbaan en het by die SA Seniorbyeenkoms
 ‘n derde plek verower. Dit het haar stoutste
 verwagtinge oortref, want a.g.v. ‘n besering kon sy nie voluit oefen
 nie. Sy het ook aan die SA Studentebyeenkoms in Durban en die
 Varsity Atletiekbyeenkoms deelgeneem. In laasge-noemde was sy in
 die 100 meter eerste met ‘n tyd van 11,68 sek. en tweede in die 200
 meter met ‘n tyd van 23,74 sek. Melissa is tans nr. 1 op die ASA se
 ranglys vir die 100m vir Senior Vroue in SA.
 Last year’s Matrics each received a little flower charm/pendant
 made of sterling silver in an enamel setting of the La Rochelle colours.
 The idea is that this versatile piece will be for past pupils only and will
 be handed over to the Matrics at their Valedictory Service.
 Elmarí Whyte (Oppelt 1999) is tans woonagtig in Brisbane, Australië,
 met haar Australiese man, Arthur, en tweejarige dogtertjie, Rachel.
 Elmarí het haar BA aan die Universiteit van Stellenbosch verwerf,
 Honneurs aan die Universiteit van Suid-Afrika, 'n nagraadse
 besigheidskwalifikasie aan die Universiteit van Kaapstad en het
 onlangs haar meestersgraad in Internasionale Studies aan die
 Universiteit van Queensland voltooi. Voor sy haar hart Australië toe
 gevolg het, het sy vir ongeveer twee jaar vir die destydse
 Departement van Buitelandse Sake gewerk. Sy werk tans aan haar
 doktorsgraad (‘n Vergelykende studie van die Kindersorgbeleid van
 Australië en die Verenigde Koninkryk) aan die Universiteit van
 Queenslang.
 Trudie Swanepoel (Niehaus 1973), ‘n dramadosent van
 George, het aan die realiteits-kookprogram, Kokkedoor,
 wat tans op Kyknet uitgesaai word, deelgeneem. Oor haar
 ervaring skryf Trudie soos volg in Fokus van 10 Mei 2013: “Een
 ding wat ek hier ervaar het, is dat aanhouer wen, want ek
 kan nie bak nie en ek het die suurroomdeeg van die lamspastei
 bemeester. My grootste uitdaging was die onvoorspelbaarheid van
 die program. Vir iemand soos ek wat alles honderd keer oorweeg,
 lysies maak en herbeplan, het die onsekerhede my klaar gemaak.

 Kokkedoor is ’n kulinêre en kulturele ervaring wat ek vir ewig sal
 onthou.” Op YouTube beskryf sy haarself as ‘n Kokkekuiken wat
 Kokkedoor baie geniet het. Sy het deurgedring tot die vyfde rondte
 van die program.
 Nuus van Oud-personeellede
 Mev. Emsie du Plessis het haar onderwysloopbaan in
 1970 aan ons skool begin. Sy het in 2012 ‘n erepenning
 van die Fakulteit van Natuurwetenskap en Tegnologie
 van die Suid-Afrikaanse Akademie van Wetenskap en
 Kuns ontvang. Sy het oor meer as 30 jaar as
 teksredigeerder bygedra tot die aansienlike verbetering
 van talle wetenskaplike manuskripte. Sy het in 2010
 afgetree en woon op Oudtshoorn.
 Mev. Johlene de Villiers [McLachlan] wat Natuur-en Skeikunde
 onderrig het, woon nog in die Strand, maar wil haar binnekort in
 Pringlebaai vestig. Sy en twee vriendinne wil later vanjaar deur
 verskeie Oos-Europese lande toer.
 Mev. Nelie Dippenaar, wat meer as 29 jaar sekretaresse by die skool
 was, het afgetree. Ons onthou haar draflus, deelname aan talle
 marathonwedlope [Comrades ingesluit] en hoe sy in die eerste
 kwartaal die tranerige nuwelinge getroos en moed ingepraat het.
 Mnr. D.J. Krugel, beter bekend as oom Chappie, is in Junie oorlede.
 Hy was meer as net ‘n skoolopsigter, want hy het ook gehelp met
 sportafrigting en was die vader van twee dogters wat by ons
 gematrikuleer het. Tania Pretorius [2001 ] en haar man is albei
 mediese dokters en Sumarie was verlede jaar in Matriek.
 Andre Rossouw, eggenoot van Wilna Rossouw, voormalige
 Rekeningkunde-onderwyseres, is ook onlangs oorlede.
 Oud-Leerders wat in 2012 by US graad ontvang het
 R Hoffman (1991) MPhil in Gesondheidswetenskap (Ondw) A Finanern (1994) BPhil (Vol Ontw Plan en Best) FE Myburgh (1996) LLD MJ Thom-Wium (2000) PhD ZL Arendse (2004) BA (Taal en Kultuur) J Fenwick (2005) MB(ChB) L Hart (2005) NOS CG Marquard (2005) B Comm (Hons) (OOB) (ITO) LRM Adams (2006) MB(ChB)

 J Terblanche (2006) MB(ChB) CB Theron (2006) MA (NH) AB van der Merwe (2006) MB(ChB) MD van der Walt (2006) MSc (NH) A van Greunen (2006) BSc (Hons) CJ Bell (2007) BA (Internasionale Studies) A de Wet (2007) BScAgric (Wing en Wyn) RK Green (2007) LLB (VG) M Laing (2007) Bing (Bedryfs) PK Masters (2007) BScVoedwet (Voedselwetenskap met Chemie) HM Smit (2007) MComm (NH) CE Synes (2007) MA KJ Vester (2007) BSc in Fisioterapie M Victor (2007) BA (Sportwetenskap) H Viljoen (2007) BComm JE Basson (2007) BComm (Hons) M Bezuidenhout (2008) BA (Geesteswetenskappe) AC Els (2008) BA (Menslike Hulpbronbestuur) EJ Gunter (2008) NOS ZY Kotze (2008) BA (Geesteswetenskappe) EM Kotzé (2008) BA (Hons) J Melle (2008) BA in VK (Skone Kunste) A Nel (2008) BSc (Hons) ME Paulse (2008) BA (Sportwetenskap) E Roux (2008) BTS M Steinmetz (2008) BA (Hons) H Visser (2008) BSc (Hons) Geneesk Wet A Ahmed (2009) BA (Ontwikkeling en Omgewing) Z Garthwaite (2009) B Drama L Hart (2009) BA (Musiek) (Musiekteg) K Hill (2009) BComm (Bestuurswetenskappe) H Mostert (2009) BA (Geesteswetenskappe) L Smit (2009) BSc (Aardwetenskap) FR Strooh (2009) BA (Taal en Kultuur) EW Thom (2009) BComm (Wisk Wetenskappe) U Vorndran (2009) B Drama
 Ons betuig simpatie met die naasbestaandes van die volgende oud-leerlinge wat in die afgelope jaar oorlede is:
 Magda Koetter [Venter 1959] ; Helena Jacoba van Zyl [Heyns wat in die dertiger jare by ons op skool was]; Marwiena Abrahamse [Van der Merwe 1953].
 Nellie Basson het in 1949 haar meestersgraad in Maatskaplike Werk aan die Universiteit van Stellenbosch behaal. Sy en haar man het lank op hulle plaas,

 Keerweder, in die Klein Drakenstein gewoon. Sy was die laaste oorlewende suster van Louwtjie Barnard, die eerste vrou van Dr. Chris Barnard.
 Johanna Heydenrych
 MYSCHOOL CARD
 La Rochelle Girls’ High School is proud to participate in the MySchool
 programme and has done so for many years. This is a fundraising
 project, which does not cost you a cent! There are no points involved,
 just instant rewards for the school!
 To apply for a free card, please visit the website www.myschool.co.za
 and complete the application form, or apply for one at any
 Woolworths store, and list La Rochelle Girls’ High School as your
 chosen beneficiary. Then simply present your card at any store with
 the MySchool logo and a percentage of the money will be donated
 to La Rochelle by the store. Major chains, which are part of the
 programme, include Woolworths, Waltons, Kalahari.net, Engen
 QuickShops, Mr Video, ToysRUs, Reggies, Jack’s Paint and Hardware,
 Supaquick Tyres and Alltech Netstar. For a list of the many other
 partner businesses in your area, where you can swipe your card,
 please visit the website.
 In the past funds raised by MySchool have gone towards the
 purchase of air-conditioners for the hottest classrooms (and you know
 how hot Paarl becomes in the summer!) and future funds will go
 towards the costs of the Multipurpose Sports Centre planned for the
 second half of 2013.
 Please support your alma mater in this way – it does not cost you
 anything extra! Every swipe counts!
 Christa Böhmer
 http://www.myschool.co.za/

 REUNIONS
 Reunions taking place:
 Matriekjaar Reünie Kontak E-Pos/Selfoon/Facebook
 1953 2013 Marie (van Eck) Hamman
 [email protected]
 1963 2013/09/14
 Klubhuis
 Riana (Murray) de Villiers 076 6133 759 028-3140188
 [email protected]
 1973 2013/09/14
 Michelle Brown [email protected]
 Ilse Bester Anthonissen [email protected]
 0827347603
 1983
 2013/08/03 (School visit at 10, lunch at 12)
 Paola Bossi [email protected]
 Isobel Hanekom
 [email protected] 0224612802
 0824710382
 1984 Anna Terblanche (Farinella) 0839497726
 [email protected]
 1993 2013/08/03 Nadine Steenkamp 725886292
 1994 2014 Johlene Meyer [email protected]
 2003 Nov 2013 Sophie Wolfaardt [email protected]
 [email protected] 0833 018 441
 Ander reünies: Josephine Spies [email protected]
 mailto:[email protected]
 mailto:[email protected]
 http://www.larries.co.za/[email protected]
 http://www.larries.co.za/[email protected]
 http://www.larries.co.za/[email protected]
 mailto:[email protected]
 mailto:[email protected]

 Beste Oud-Larrie
 Voltooi asseblief die volgende persoonlike
 inligting en stuur aan die skool
 Voorsien ons asseblief van ‘ n
 e-posadres indien moontlik.
 Dear Old Pupil
 Please complete your personal information
 and return to school
 If possible, please supply an e-mail
 address.
 e-pos
 telefoonnommer
 faksnommer
 [email protected]
 021 8724367
 021 8727812
 e-mail
 telephone number
 fax number
 Van Surname
 Naam Name
 Nooiensvan Maiden name
 Matriekjaar Matric year
 Straat Street
 Voorstad Suburb
 Stad City
 Kode Code
 Epos-adres Email address
 kontaknommers Contact numbers
 U is ook welkom om bostaande inligting aan my te epos sonder om dit op hierdie vorm in te vul.
 Vriendelike groete
 CHRISTA BOTHMA
 SEKRETARESSE
 E-pos/E-mail: [email protected]
 mailto:[email protected]

